
	క.	
శ్రీమంతున కఖిలకళా

ధామునకును గీర్తినిధికి ధర్మాత్మునకున్

సోమాంబాతనయునకు మ

హామహునకుఁ జుండికాళయామాత్యుకున్.



	 







	వ.	
అభ్యుదయపరంపరాభివృద్ధిగా నా యొనర్పం బూనిన మల్హణచరితం బను మహాప్రబంధమునకుఁ గథాక్రమం బెట్టిదనిన:



	 







	సీ.	
కువలయకమలాభినవమనోజ్ఞం బయ్యుఁ

                   బంకజీవనపరిప్లవము గాక

ఘనసారపున్నాగకమనీయ మయ్యును

                   కితవదుష్కనకసంయుతము గాక

సాధుదానప్రౌఢియూధపం బయ్యును

                   విశ్రుతఖరసమన్వితము గాక

రాజితోత్తమజాతిరత్నాంకితం బయ్యు

                   శృంగారకూటదూషితము గాక

వరసరోవరచయమును వనచయమును

నృపచయంబును దివ్యమంటపచయంబు

నెలమిఁ దనుబోలె ననఁ బొగడ్తలు వహించె

భువనసారంబు కల్యాణపురవరంబు.

		 ఈ పేజీలో చివరి మార్పు 7 మార్చి 2022న 05:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

